Гульня  “Лепшы бульбазнавец”
Аўтар-складальнік Кандрацьева Таццяна Ігараўна, намеснік дырэктара ДУА “Уваравіцкі цэнтр дзіцячай творчасці Буда-Кашалёўскага раёна ”

Мэты і задачы: выхаванне ў дзяцей і падлеткаў нацыянальнай самасвядомасці, павагі да нацыянальных звычаяў і роднай мовы, развіццё пазнавальнай цікавасці да гістарычнага мінулага сваёй Радзімы, выяўленне індывідуальных здольнасцей праз творчасць.
                                	Тлумачальная запіска.
		Тэматычная выхаваўчая гульня “Лепшы бульбазнавец” – гэта спроба зрабіць свята, прысвечанае беларускай бульбе. Гульня складаецца з 6 этапаў, кожны з якіх ацэньваецца па асабістай сістэме. Пад канец гульні падводзіцца вынік і вызначаецца каманда-пераможца. Уся гульня цягнецца больш за гадзіну і праходзіць на свежым паветры.
Змест гульні.
Вядучы 2:	Гарні, гарні бульбу з печы,
			У торбачку ды на плечы,
			У торбачку ды нясі,
			Скажыш “дзякуй”, як з'ясі.
				Бульбу смажаць, бульбу вараць,
				Бульбу ядуць, бульбу хваляць.
				З бульбы клёцкі, з бульбы каша,
				Вось такая доля наша!
Вядучы 1: Добры дзень, дарагія сябры!
Вядучы 2: Прывітанне, паважаныя спадары і спадарыні!
Вядучы.1: Мы рады бачыць вас на нашым свяце, якое прысвечана бульбе.
	Вядучы 2: Сапраўды, не вельмі знакамітае свята, але ж гэта таму, што ўпрешыню адзначаць яго будзем мы!
	Вядучы 1: 1842 год. Гэта год, калі быў падпісаны юрыдычны дакумент аб распаўсюджванні бульбы на Беларусі. 
	Вядучы 2: З тых дзён бульбу называюць другім хлебам беларусаў. І сёння мы  вызначым, хто ж з усіх нас сапраўдны майстр бульбяных спраў.
Вядучы 1: За многа год бульбачка для кожнага беларуса стала чымсьці родным і традыцыйным. У сучаснай беларускай кухні вядома амаль 300 цудоўных і смачных бульбяных страў. 
Вядучы 2: За многа год бульба паспела набыць цікавую і незвычайную гісторыю. А ці ведаецце вы гісторыю нашай нацыянальнай  гародніны? Зараз мы гэта і праверым!
Вядучы 1: Мы пачынаем гульню, якую так і назвалі – “Лепшы бульбазнавец”. А прымаць удзел у сёняшняй гульне будзе не адна, а некалькі каманд. Гэта сапраўдныя працоўныя брыгады. І зараз мы з імі пазнаёмімся...
Прадстаўленне каманд і журы.
	


І этап “Я ішла, ішла і бульбачку знайшла”.    
      	Першы этап гульні праводзіцца ў форме пазнавальнай віктарыны. Камандам задаецца пытанне. Тая каманда, якая першая ўзняла сігнальную картку, адказвае на пытанне. Кожны правільны адказ аценьваецца ў 1 бал.
Віктарына. 

1. Усім беларусам добра вядома, што радзіма бульбы – гэта Паўднёвая Амерыка. Таксама вядома, што ў Стары Свет бульбу прывезлі іспанскія канкіскадоры пад кіраўніцтвам Францыска Пізарра разам з золатам інкаў, якое канкістадоры мячом і полымем дабылі ў забітых, ужо, іншаземцаў. А цяпер, назавіце саўчасныя дзяржавы, на тэрыторыіі якіх еўрапейцамі была здабыта бульба. 
									(Перу і Чылі)
1. Пасля таго, як іспанцы дабраліся да берагоў сваёй радзімы, малады рыцар Пэдро С’еза дэ Леона ў 1553 годзе ў горадзе Севіл'і выдаў сваю знакамітую кнігу – “Хронікі Перу”. У гэтай кнізе ён і апісаў цудоўны карняплод – бульбу. Праз некаторы час бульбу завезлі ў Расійскую імперыю, а потым, праз два стагоддзя, у Літоўскую і ў Беларускую губерніі. Пытанне: хто і адкуль завез бульбу ў Расію?																	(Пётр І, з Галандыі)
1. Зараз на планеце Зямля ёсць толькі адзін народ, які ў жарт называюць “бульбашамі”. Вядома, гэта беларусы, і гэтае жартоўнае слова звязана з вялікай павагай беларусаў да цудоўнай гародніны – бульбы. Але ж адкажыце на пытанне, калі на тэрыторыю сучаснай Беларусі была завезена бульба? 
(У 1842 годзе, пасля Указа Мікалая І пра паўсюдную і абавязковую пасадку бульбы, пасля падпісання Указа на тэрыторыі Беларусі  ўспыхнулі бульбяныя бунты).
1. Як сучасная руская мова з’яўляецца сімбіёзам паміж славянскай і тюркскай мовамі, так беларуская мова скаладаецца з слоў славянскага, балтыйскага і нямецкага паходжання. Карыстаючыся гэтым фактам адкажыце на пытанне: як на тэрыторыі Паўночна-Заходняй Беларусі называюць бульбу? 											(Картопля)
1.  Бульба – гэта кветкавая расліна, якая мае корань, клубень, сцябло, кветкі, а потым і ягады. Аднак, маючы ўсе гэтыя часткі, мы частуемся толькі клубнем. Пытанне: чаму чалавек не частуецца ягадамі бульбы. 													(Яны ядавітыя)
1. Калі ў Беларусь завезлі бульбу, беларусы адмаўляліся садзіць яе, таму што гэты плод ніяк не прымала царква. Бульбу лічылі яблыкам, які Бог захаваў у зямной цемры; таксама бульба была незнаёма беларусам і, нарэшце, разам з бульбай у Беларусь быў завезены страшэнны “вораг”, які мог знішчыць увесь ўраджай бульбы, амаль за адну ноч. Назавіце яго.													(Каларадскі жук) 
1. У бульбе змяшчаецца вялікае мноства палезных рэчаў, якія неабходны нашаму арганізму, самыя большыя ў працэнтных суадносінах – гэта крахмал, тлушч, бялок, клятчатка, вада. Пытанне: а чаго ў бульбе больш? 											(Вады - 76%)
1. На працягу многіх стагоддзяў самыя вялікія чалавечыя розумы займаліся вывучэннем такой навукі, як лагістыка. Людзі вучыліся граматна думаць, паслядоўна выстрайваць сваю мову і пры дапамозе логікі знаходзіць адказы на цяжкія жыццёвыя пытанні. Беларуская зямля багата на сваіх “майстраў логікі і розуму”. Усяму свету вядомы Францыск Скарына, Міхал Глінскі, Леў Сапега, Радзівіл Чорны і многія іншыя знакамітыя дзеячы нашай краіны. А цяпер, карыстаючыся логікай, адкажыце на пытанне: якая сувязь паміж бульбай і калошамі.	
		(З бульбы вылучаюць спірт, з спірта робяць сінтэтычны каўчук, а з каўчука – калошы)
	Вядучы 1: Вельмі цікавую гісторыю мае бульба. Цікава і незвычайна ў бульбе не толькі гісторыя, але ж і мастацкая спадчына. 
	Вядучы 2: Напрыклад толькі скульптур бульбе існуе шэсць і сёмая будзе выраблена ў Беларусі ў горадзе Заслаўе.
Вядучы 1: А колькі літаратурных твораў прысвечана ёй?
	Вядучы 2: Вось гэтым зараз і займёмся! Мы пачынаем літаратурны конкурс “Бульбяная казка”. 
ІІ этап “Бульбяная казка”

Другі этап уяўляе сабой конкурс на лепшую казку, якую ствараюць удзельнікі гульні на працягу пяці хвілін. 
Назва казкі “Бульбінка, ці прыгоды дзівоснай гародніны”. 
За лепшую казку ўдзельнікі атрымаюць 10 балаў.

	Вядучы 2: На сёняшні дзень наша дзяржава з’яўляецца прамыслова-аграрнай краінай. І бульба з'яўляецца адной з галоўных сельскагаспадарчых культур. 
Вядучы 1: Менавіта таму, кожны год, калі садзяць і збіраюць ураджай бульбы, кіраўніцтва нашай краіны вылучае гэтаму працэсу вельмі вялікую ўвагу. 
Вядучы 2: Беларуская бульба вядома не толькі беларусам, але і нашым бліжэйшым суседзям. А беларусы вельмі рады частаваць сваіх сяброў смачнай бульбяной ежай.
Вядучы 1: “Пачастуй суседа бульбай”. Так мы назвалі наш наступны конкурс.
ІІІ этап “Пачастуй суседа бульбай”.
		Трэці этап гульні праводзіцца ў форме каманднай эстафеты. Кожная каманда становіцца ў адну асабістую калону і перадае адну бульбу, не карыстаючыся рукамі, трымаючы бульбу падбародкам. Калі бульба ўпала на зямлю, яе трэба падхапіць і пачаць перадаваць ізноў. Хто хутчэй выканае заданне, той і перамог. Каманда, якая перамагла, атрымлівае 10 балаў. 

Вядучы 1: Беларуская літаратурная творчасць знакамітая сваімі вершамі, песнямі, паданнямі і многімі іншымі жанрамі.
Вядучы 2: Але прымаўкі ў беларускай літаратуры займаюць асабістае месца. У некалькіх радках прымаўкі народ можа выказаць мудрасць і весялосць беларускай душы.
Вядучы 1: Таму наступны конкурс нашай гульні мы прысвяцілі прымаўкам. Нам вельмі хочацца, каб вы, паважаныя сябры, дакрануліся да гэтага  багацця беларускага фальклора.
Вядучы 2: “Прымаўка да бульбачкі, што жалудак для хрушачкі”. Так называецца наш наступны конкурс.

ІV этап 
“Прымаўка до бульбачкі, што жалудак для хрушачкі”.
		Сутнасць чацвёртага этапа заключаецца ў наступным: кожная каманда павінна за 3 хвіліны прыдумаць як мага больш прымавак пра бульбу. Пасля таго, як час на падрыхтоўку скончыўся, каманды па чарзе распавядаюць свае прымаўкі. Тая каманда, якая прыдумае найбольшую колькасць прымавак, будзе лічыцца пераможцам і атрымае 10 балаў. 

Вядучы 1: Ёсць у беларусаў яшчэ адна асаблівасць, якая вельмі прываблівае людзей рознага паходжання. 
	Вядучы 2: І гэта, безумоўна, кулінарыя. Ніхто не зможа выстаяць супраць водару беларускай кухні. Беларускаму народу вядома каля 300 страў, якія робяцца з бульбы. 
Вядучы 1: І кожная з гэтых страў пачынаецца з традыцыйнай  чысткі бульбы!
[bookmark: _GoBack]Вядучы21: “Ясь, не лянуйся, да ежы гатуйся!”. Так мы назвалі наш наступны конкурс. У ім прымаюць удзел кіраўнікі працоўных брыгад...

V этап “Ясь, не лянуйся, да ежы гатуйся!”.
	Пяты этап –конкурс капітанаў (брыгадзіраў). Удзельнічае капітан кожнай каманды. Яго задача: па сігналу вядучага як мага хутчэй і якасней пачысціць і памыць бульбу.

Вядучы 2: Сёння ў нас свята! Свята і ў бульбы!
Вядучы 1: Дык якое ж гэта свята, калі танцаў не было?
Вядучы 2: Так хадзем жа танцаваць!
Вядучы 1: А што мы будзем танцаваць?
Вядучы 2: Дык вядома што! Беларускі танец “Бульба”...
VI “Госцейкі скочуць, мабуць бульбы хочуць!”.
	Задача ўдзельнікаў за пяць хвілін падрыхтаваць, а потым выканаць танец “Бульба”. Журы ацэньвае: арыгінальнасць, музычнасць і акцёрскае майстэрства танцораў па 10-бальнай сістэме. Танец выконваецца пад традыцыйную музыку.

Падвядзенне вынікаў
